
ANNOTASIYA  
Mustaqillik o`zbek xalqiga o`zining haqiqiy tarixidan voqif bo`lish, dunyoda hech bir 

xalqdan kam emasligini anglash imkonini berdi. Sug`d, Baqtriya, Xorazm, Shosh, Ustrushona, 
Farg`ona kabi o`lkamizning ko`plab tarixiy hududlarida minglab yillar davomida dunyo siyosati, 
madaniyati va dunyoqarashiga katta ta`sir ko`rsatgan jarayonlar amalga oshganki, buni nafaqat 
yurtimiz balki ko`plab mamlakatlarda olib borilayotgan tadqiqotlar va manbalar isbotlab turibdi. 
XX asrning oxirida Shimoliy Baqtriya hududida tadqiqotchilar M.M.Dyakonov, A.M.Mandelshtam, 
B.A.Litviniskiy kabi keng miqyosda tizimli ravishda mozor-qo`rg`onlar o`rganilmadi. Bishkent 
vodiysida aniqlangan mozor-qo`rg`onlari, jumladan To`pxona, Aruktov, Tulxar va Qashg`ar 
qabrlari bilan davriy o`xshashligi va qabrlardan chiqqan topilmalarning qiyosiy o`xshashligi bor. 

Kalit so`zlar: M.M.Dyakonov, A.M.Mandelshtam, B.A.Litviniskiy, Shimoliy Baqtriya, 
mo`zor-qorg`onlar, chorvadorlar madaniyati, To`pxona, Aruktov, Tulxar, Rabot, qabrlar, daxmalar, 
nauslar.   

                            
Камилжан Даниёрович Арзиев, 

Институт археологических исследований  
Академии Наук Республики Узбекистан 

 II-курс доктарант  
 

К ИСТОРИЮ ИЗУЧЕНИЯ ПОГРЕБАЛЬНЫ-КУРГАНОВ СЕВЕРНОЙ БАКТРИИ (в 
конце II века до н.э - III век н.э) 

                                                    АННОТАЦИЯ 
Независимость позволила узбекам узнать свою истинную историю, понять, что они не 

меньше, чем любая другая нация в мире. Во многих исторических регионах нашей страны, 
таких как Согдийская, Бактрия, Хорезмская, Шошская, Уструшная, Ферганская, на 
протяжении тысячелетий происходили процессы, оказавшие огромное влияние на мировую 
политику, культуру и мировоззрение. исследования и источники в странах-участницах 
доказывают это. В конце XX века на территории Северной Бактрии такие исследователи, как 
М.М. Дьяконов, А.М. Мандельштам, Б.А. Литвинский, не изучали крупномасштабных 

http://dx.doi.org/10.26739/2181-9599-2020-SI-4-8

систематических курганов. Существуют периодические сходства с могилами, найденными в 
Бишкекской долине, включая гробницы Топханы, Аруктова, Тулхара и Кашгара, а также 
находки гробниц. 

Ключевые слова: М.М.Дьяконов, А.М.Мандельштам, Б.А.Литвинский, Северная 
Бактрия, курганых, скотоводство, Тупхона, Аруктау, Тулхар, Рабат, грунтовых, могилых, 
наусов. 

 
Kamiljan D. Arziev 

Institute for Archaeological Research 
Academy of Sciences of the Republic of Uzbekistan 

 II-year doctoral student 
 

ON THE HISTORY OF THE STUDY OF THE TUMULUS OF NORTHERN BACTRIA (at 
the end of the iI century bc - III century ad) 

ABSTRACT 
Independence has allowed the Uzbek people to know their true history, to realize that they 

are no less than any other nation in the world. In many historical regions of our country, such as 
Sughd, Bactria, Khorezm, Shosh, Ustrushna, Fergana, for thousands of years there have been 
processes that have had a great impact on world politics, culture and worldview. research and 
sources in plab countries prove it. At the end of the XX century in the territory of Northern Bactria 
researchers such as MM Dyakonov, AM Mandelstam, BA Litvinsky did not study large-scale 
systematic burial mounds. There are periodic similarities with the tombs found in the Bishkek 
Valley, including the tombs of Topkhana, Aruktov, Tulkhar and Kashgar, and the findings of the 
tombs.  

Index Terms: M.M.Dyakonov, A.M.Mandelstam, B.A. Litvinsky, Northern Bactria, 
Kurgan, cattle breeding, Tuphona, Aruktau, Tulkhar, Rabat, unpaved, grave, naous. 

 
1. Кириш ва долзарблиги: 
Tarixga bo`lgan e`tibor, ayniqsa yurtimiz tarixini yoritishga xolisona yondashuv bugungi 

kunning eng dolzarb masalalaridan biri bo`lib kelmoqda. Bu yana shunisi bilan muhimki, endilikda 
nafaqat yoshlar, balki katta avlod ham tarixni har qanday mafkuraviy tazyiqlardan xoli tarzda 
o`rganishi, erishilgan muvaffaqiyatlar qatori yo`l qo`yilgan kamchiliklar va xatolardan saboq 
chiqarishi uchun ham muhim ahamiyatga egadir.[1, C.3] Mustaqillik o`zbek xalqiga o`zining 
haqiqiy tarixidan voqif bo`lish, dunyoda hech bir xalqdan kam emasligini anglash imkonini berdi. 
Istiqloldan keyingi davr ichida xalqimizning azaliy milliy qadriyatlari tiklanib, ma`naviy yuksalish 
sari yuz tutdi, ajdodlarimiz tomonidan yaratilgan noyob moddiy madaniyat namunalariga bo`lgan 
munosabat tubdan ijobiy tomonga o`zgardi.[2, C.3] Yurtimiz sarhadlari dunyoning ko`hna 
madaniyat markazlaridan biri hisoblanadi. Sug`d, Baqtriya, Xorazm, Shosh, Ustrushona, Farg`ona 
kabi o`lkamizning ko`plab tarixiy hududlarida minglab yillar davomida dunyo siyosati, madaniyati 
va dunyoqarashiga katta ta`sir ko`rsatgan jarayonlar amalga oshganki, buni nafaqat yurtimiz balki 
ko`plab mamlakatlarda olib borilayotgan tadqiqotlar va manbalar isbotlab turibdi. Jumladan, 
Zardushtiylik ta`limotining paydo bo`lishi, dunyo dini hisoblangan Buddaviylik dinining 
rivojlanishi va tarqalishida ajdodlarimiz muhim rol o`ynaganliklari rad etib bo`lmaydigan tarixiy 
haqiqatdir. Shu bilan birga o`rta asrlarda ajdodlarimiz islom dini va madaniyatini yuksak darajaga 
ko`targanliklari va ularning yaratgan bebaho asarlari hozirda ham islom dini va madaniyatini 
o`rganishda dasturamal bo`lib xizmat qilayotgani fikrimizni yana bir bor tasdiqlaydi. Ayni vaqtda 
vatanimiz hududlarida Qadimgi Xorazm, Qadimgi Baqtriya, Kushon, Qang`, Dovon, Somoniylar, 
Xorazmshohlar, Temuriylar kabi yirik davlatlar shakllangan va faoliyat yuritgan bo`lib, ularning 
dunyo sivilizatsiyasiga qo`shgan hissasi beqiyosdir. [3, C.6] Yurtimiz va dunyo sivilizatsiyasi 
rivojiga ulkan hissa qo`shgan, ko`plab tarixiy voqea-hodisalarga guvoh bo`lgan vatanimiz 
hududlaridan biri Baqtriyadir. Baqtriya o`lkasining tarixi faqatgina bir mamlakat yoki xalqning 

tarixi bo`lmay, balki dunyo tarixining ajralmas bir bo`lagidir. Uning madaniyati jahon 
madaniyatining shakllanishiga katta hissa qo`shib, insoniyat tarixida o`chmas iz qoldirgan.  

2. Методлар ва ўрганилиш даражаси: 
Maqola tarix va boshqa ijtimoiy-gumanitar fanlarda qabul qilingan qiyosiy taxlil, 

obyektivlik, tarixiy ketma-ketlik, izchillik, qiyosiy taqqoslash tamoyillari asosida yoritilgan. 
3. Тадқиқот натижалари:  
Qadimgi Baqtriya hududi hozirgi O`zbekiston va Tojikistonning janubiy   hududlari, 

Turkmanistonning shimoli-sharqiy hududi va Afg`onistonning hududini o`z ichiga olib, u shimolda 
qadimgi Sug`diyona, janubda va janubi-sharqda Araxosiya va Panxara, g`arbda esa Marg`iyona 
hududlari bilan chagaradosh bo`lgan. Ilmiy adabiyotlarda Baqtriyaning O`rta Osiyo respublikalari 
hududiga kirgan qismiga “Shimoliy Baqtriya”, Afg`onistonga qarashli qismiga nisbatan esa 
“Janubiy Baqtriya” iborasini ishlatish qabul qilingan. Baqtriya eroncha so`z bo`lib, boxtar zamini, 
yani sharqdagi o`lka ma`nosini bildiradi. 

Baqtriya o`zining qulay geografik o`rni va tabiiy sharoiti bilan qadimdan odamlarni o`ziga 
jalb qilib kelgan. Tekshirishlar ilk bor bu o`lkada odamlar qadimgi tosh davrida yashaganliklarini 
ko`rsatmoqda. Hozirda bu yerdan kishilik jamiyati taraqqiyotining turli davrlariga oid Teshiktosh, 
Machay, To`da, Dalvarzintepa, Xolchayon kabi yodgorliklarning mavjudligi aniqlangan. [4, C.3] 
Xalqimiz o`tmishini chorvadorlar madaniyatidan alohida tasavvur etib bo`lmasa-da, chorvadorlar 
tarixini o`rganishga sobiq sho`rolar davrida, afsuski bazi hollarda hozirgi kunda ham ikkinchi 
darajali masala sifatida e`tibor qaratilgan. [5, C.3] Tarixiy manbalardan ma`lumki Baqtriya 
sarhadlarida o`troq xalqlar bilan bir qatorda chorvador qabilalar ham yashab kelganlar. Bu 
ko`chmanchi chorvador qabilalarning Baqtriyaga qilgan qilgan harbiy yurishlari tufayli bo`lgan. 
Ko`chmanchi chorvadorlar moddiy madaniyatini o`rganishda yani, (qabrshunoslik)ning 
shakllanishida mozor-qorg`onlar juda muhimdir. Mozor-qo`rg`onlarni tadqiq qilinishi xalqlarning 
madaniyati, tarixi, diniy qarashlari, etnogenezi, antrapologiyasi, etnologiyasini o`rganishda muhim 
ahamiyatga egadir. [6, C.213]  Baqtriya tarixini o`rganishda ham mozor-qo`rg`onlarning o`rni 
muhimdir. Shimoliy Baqtriya hududi ham o`z bag`rida ko`plab tarixiy hodisalarga guvoh bo`lgan 
tarixiy va arxeologik topilmalarni saqlamoqda. O`rta Osiyoda ko`chmanchi chorvadorlar moddiy 
madaniyatini o`rganish dastlab XIX asrning 2-yarmidan boshlandi Turkiston havaskor arxeologlar 
to`garagi a`zolari tomonidan boshlangan. Bu izlanishlar natijasida chorvadolar tarixi bilan bog`liq 
ko`plab tarixiy manbalar o`rganilgan. Jumladan, ko`chmanchi chorvadorlar moddiy madaniyatini 
o`rganish dastlab M.I.Veselovskiy nomi bilan bog`liq, u 1884 yil Farg`ona vodiysiga yuboridi. 
Yuzga yaqin qabrlarni ko`zdan kechirdi, faqat 5 ta qabr o`g`irlanmagan ekan, ulardan qovunchi 
madaniyatiga xos sopol buyumlar, taqinchoqlar, tosh qurollar topilgan. [6,C.214] Shimoliy Baqtriya 
hududida esa mozor-qo`rg`onlarni tadqiq qilish ishlari 1946-1948-yillarda Sug`d-Tojik 
ekspeditsiyaning Kofirnigan bo`limi boshlig`i M.M. Dyakonovning Hisor tog` tizmasining janubi-
sharqiy yonbag`irlari (Kobadiyon vohasi) Kofirnigan daryosining quyi havzasida joylashgan 
To`pxona mozor-qo`rg`onlari bilan bog`liqdir. M.M.Dyakonov To`pxonadan jami 96 ta qabrni 
ochib o`rgandi. Qabrlar turli davrlarga eneolit va bronza asosan kushon davriga oid edi. Shuningdek 
Bishkent vodiysida ham qazish va qidirish ishlarini olib bordi. [8, C.3] 1951 yilda S. S. Chernikov 
tomonidan bu yerda 7 ta mozor-qo`rg`on aniqlandi, ularning barchasi talon-taroj qilingan edi. 
To`g`ri Shimoliy Baqtriya hududida mozor-qo`rg`onlarni o`rganish ishlari XIX asrning 2-yarmidan 
emas, nisbatan kechroq ikkinchi jahon urushidan so`ng boshlangan. Jumladan Baqtriya tarixini 
o`rganish, uning arxeologik yodgorliklarini tadqiq qilish ishlariga ikki asr bo`lmoqda. [9, C.3] 
Ma`lumki, bu hududni turli maqsadlarda tadqiq qilish ishlari Sobolev 1873 y, Mayev 1876-1879 yy, 
Mushketov 1886 y, Neustruyev 1915 y, [10, C.6] va boshqalar bilan bog`liq. Shimoliy Baqtriya 
hududida Arxeologik qazishma ishlarini birinchi bo`lib, 1926-1928 yillarda Sharq madaniyati 
muzeyi prof. B.P. Denike Eski Termiz atrofidagi Zurmula buddaviylik stupasini ochish ishlari bilan 
amalga oshirgan. Shuningdek 30-yillarda M.E.Massonning va 1936-1938 yillardagi Termiz 
arxeologik kompleks ekspeditsiyasi (TAKE) muhim ahamiyatga molikdir. [11, C.6] Yuqorida eslab 
o`tganimizdek urushdan so`ng, yani o`tgan asrning 50-yillardan Shimoliy Baqtriya hududida turli 
arxeologik yodgorliklarni tadqiq qilish va yangilarini izlab topish tizimli tarzda davom ettirildi, shu 

jumladan mozor-qo`rg`onlarni o`rganish ishlari ham. M.M. Dyakonov 1953 yilgacha Bishkent 
vodiysida yana uchta mozor-qo`rg`onlarni aniqladi, ularning eng kattasi Aruktov edi. 1955-1959 
yillarda Tojikiston arxeologik ekspeditsiyasi, Kofirnigan bo`limi boshlig`i A.M. Mandelshtam 
Tulxar, Aruktov va Qoqqum mozor-qo`rg`onlardan 357 ta qabrlarni ochib o`rgandi. Bu qabrlarning 
katta qismining xronologiyasi kushon davriga to`g`ri kelar edi. 1960-1962 yillarda Shimoliy 
Baqtriyaning g`arbiy qismida joylashgan (Turkmanistonda) Boboshov mozor-qo`rg`oni o`rganildi. 
[12, C.3] Boboshov mozor-qo`rg`onlarini o`rganish natijasida uning Bishkent vodiysi shuningdek 
Shimoliy Baqtriya mozor-qo`rg`onlari bilan o`xshashlik xususiyatlari aniqlandi. 1960-1964 yillarda 
natijalar yaxshiligiga qaramay Shimoliy Baqtriyaning g`arbiy qismida tadqiqot ishlari davom 
ettirilmadi. [13, C.4] XX asrning 60-70 yillarida Shimoliy Baqtriyaning g`arbiy, yani 
O`zbekistonning janubiy hududi Surxondaryo viloyatida mozor-qo`rg`onlarini Pugachenkova G.A, 
Rtveladze, E.V, Turg`unov B.A, Albaum.L.I, Pidayev.Sh.P, Staviskiy B.Ya kabi tadqiqotchilarning, 
Xalchayon, Dalvarzintepa, Eski Termiz, Qoratepa, Ayritom, Kampirtepa va boshqa yodgorliklardan 
chiqqan qabrlar, daxmalar, sag`analar, nauslarni o`rganish ishlari muhim ahamiyatga egadir. 
Shimoliy Baqtriya mozor-qo`rg`onlarini o`rganishda B.A. Litviniskiyning xizmatlari kattadir, u 
shuningdek Farg`ona vodiysi mozor-qo`rg`onlarini o`rganishdagi faoliyati ham salmoqlidir. B.A. 
Litviniskiy Shimoliy Baqtriya mozor-qo`rg`onlarini 1953-1954 yillardan o`rganish ishlarini 
boshlagan, E.A. Davidovich bilan yuqori Vaxsh daryosi bo`yidagi Ko`xna-Qal`a yodgorligida bir 
qancha qabrlarni ochgan. 60-70 yillarda E.G.G`ulomov qo`l ostida Dushanbe mozor-
qo`rg`onlardagi qabrlar o`rganilib, ilmiy jamoatchilikka taqdim etildi. Shu bilan birga 1960-1961 
yy, 1969-1971 yillarda B.A. Litviniskiy boshchiligida To`pxona mozor-qo`rg`onlarida keng 
ko`lamda tizimli ravishda muvaqqiyatli ishlar olib borildi. Natijada 600 kv.m maydondan 146 ta 
qabrlar ochib o`rganildi. 1972-yilda Tojikiston arxeologik ekspeditsiyasi B.A. Litviniskiy 
boshchiligida Baqtriya hududida Kushon davriga iod birinchi marta nauslar o`rganildi. Shuningdek 
1973-yilda Bishkent vodiysi yodgorliklarini o`rganish uchun muxsus alohida guruh tuzuldi. Bu 
guruh a`zolaridan I.N. Medvedskoy, T.I. Sedovlar tomonidan 160 ta qabrlar qazib tadqiq etildi. 
[14,C.4] 1979-1980 yillarda Surxodaryo viloyati o`lkashunoslik mueyi rahbari Kozlovskiy V.A. va 
San`atshunoslik institutining o`zbekiston San`atshunoslik eskpeditsiyasi rahbari Rtveladze, E.V 
rahbarligida Surxondaryo viloyati Uzun tumanida jami 7 ta Bittepa mozor-daxmalari qazib 
o`rganilgan. 70-80 yillarda A. Abdullayev Hisor vodiysida, E.P. Denisov Dangaring vodiysi va 
Ksirov daryosining quyi oqimida, X.Y. Muhitdinov quyi Qizilsu daryosidagi Parxar tumanida 
tadqiqot va qazishma ishlarini olib bordilar. [15, C.192-198 cc] XX asrning oxirida Shimoliy 
Baqtriya hududida tadqiqotchilar M.M. Dyakonov, A.M. Mandelshtam, B.A. Litviniskiy kabi keng 
miqyosda tizimli ravishda mozor-qo`rg`onlar o`rganilmadi. Ammo A.E. Berdimurodov va Vang 
Jianxin 2017-2018 yillarda Shimoliy Baqtriya bir qismi hisoblangan O`zbekistonning janubi 
Surxondaryo viloyati Boysun tumanidagi Rabot mozor-qo`rg`onlarini O`zbekiston Respublikasi 
Fanlar Akademiyasi Arxeologik tadqiqotlar instituti va Xitoyning shimoliy-g`arbiy universiteti 
hamkorlikda O`zbekiston – Xitoy xalqaro qo`shma arxeologik ekspeditsiyasi tizimli ravishda 
muvaqqiyatli tadqiqot ishlarini olib borildi. Rabot mozor-qo`rg`onlari Shimoli-g`arbiy Baqtriya, 
yani O`zbekiston hududida keng ko`lamda va zamonaviy texnologiyalar asosida o`rganilgan 
birinchi yodgorlik hisoblanadi. Rabot mozor-qo`rg`onlari Hisor tog` tizmasining janubi-g`arbiy 
qismidagi Boysuntog` yonbarida Boysun shahridan 2 km janubi-g`arbida joylashgan bo`lib, 
qazishma ishlari natijasida 94 ta qabr ochib o`rganilib muhim ma`lumatlar qo`lga kiritildi. Rabot 
mozor-qo`rg`onlaridagi qabrlarning davri miloddan avvalgi II asr oxiri – milodiy I asr boshlariga 
to`g`ri kelib, Bishkent vodiysida aniqlangan mozor-qo`rg`onlari, jumladan To`pxona, Aruktov, 
Tulxar va Qashg`ar qabrlari bilan davriy o`xshashligi va qabrlardan chiqqan topilmalarning qiyosiy 
o`xshashligi bor. Shuningdek 2019 yilda zamonaviy texnologiyalar orqali fanga nomalum bo`lgan 
Surxondaryo viloyati Uzun tumanida Serharakat yodgorligidan 38 ta qabrlar, Dehqon mozor-
qo`rg`onlaridan 4 ta qabrlar Chinortepadan 20 ga yaqin nauslar ochib o`rganildi. Bu qabrlarning 
davriy sanasi milodiy I - III asrlar to`g`ri kelib, topilmalar Xalchayon, Dalvarzintepa va Bishkent 
vodiysi yorgorliklari topilmalariga o`xshashdir. 2018 yilda Bishkent vodiysidagi Qashg`ar 
yodgorligida qazishmalar olib borildi. Qabrlardan chiqqan topilmalar Shimoliy Baqtriyaning boshqa 

mozor-qo`rg`onlaridagi topilmalarga o`xshashligi aniqlandi. 2016 – 2019 yillarda O`zbekiston – 
Xitoy xalqaro qo`shma arxeologik ekspeditsiyasi arxeologiya sohasida yaratilgan an`anaviy usullar 
bilan birga so`ngi yillardagi zamonaviy texnologiyalar asosida O`zbekiston va Tojikistonning 
janubiy hududlari, Surxondaryo va Kofirnigan daryolari havzalarida bronza, yueji va kushon 
podsholigi davriga oid ko`plab mozor-qo`rg`onlar tadqiq etildi. 

4. Хулосалар: 
2016 – 2019 yillarda O`zbekiston – Xitoy xalqaro qo`shma arxeologik ekspeditsiyasi 

arxeologiya sohasida yaratilgan an`anaviy usullar bilan birga so`ngi yillardagi zamonaviy 
texnologiyalar asosida O`zbekiston va Tojikistonning janubiy hududlari, Surxondaryo va 
Kofirnigan daryolari havzalarida bronza, yueji va kushon podsholigi davriga oid ko`plab mozor-
qo`rg`onlar tadqiq etildi. Maskur tadqiqotlar davomida Shimoliy Baqtriyaning bizga hali no`malum 
bo`lgan madaniy, iqtisodiy, siyosiy, diniy tarixi bilan bog`liq bir qator jahatlari aniqlandi. Bunda 
Shimoliy Baqtriya hududida qadim zamonlardan ko`chmanchi chorvadorlar va dehqonlar doimo 
o`zaro yaqin qo`shnichilik munosabatlarida bo`lib kelganligi qayd etildi. Shimoliy Baqtriya 
hududiga doimiy ravishda qo`shni hududlardan ko`chmanchi chorvador qabilalarning kirib 
kelganligi, Shuningdek Baqtriya aholisi esa qo`shni hududlar bilan yaqin madaniy aloqada bo`lib 
kelganligi ham isbotlandi. 

 Xulosa o`rnida shuni aytish mumkinki, o`tgan ikki asr mobaynida olib borilgan arxeologik 
tadqiqotlar Shimoliy Baqtriya tarixini o`rganishda muhim bosqich bo`ldi. Mozor-qo`rg`onlardan 
to`plangan qimmatli ma`lumotlar natijasida juda katta davr tarixini tiklashga muvaffaq bo`lindi. 
Bunda, albatta, M.I.Veselovskiy, M.M. Dyakonov, A.M. Mandelshtam, B.A. Litviniskiy kabi ilm 
ahli namoyondalarining xizmatlari beqiyosdir.  

